
 Jarrett Keohokālole - ʻAha Kenekoa o Hawaiʻi 

HOʻOMAKA 
Ua hoʻomaka ka Luna Hoʻomalu Kaʻanāʻanā i ka hālāwai ma ka hola 3 ʻau. me ke aloha pū aku i 
ka poʻe hōʻea. Ua mālama ʻia ihola na ua Luna Hoʻomalu nei ke kikolā: ʻo ka Luna Hoʻomalu, 
Mike Ah Nee-Benham, Mike Bento, Mike de Silva, Mike Hussey, Mika Keohokālole, Mike 
Lum, Mika Onishi, a me Mike Puʻu. Ua hoʻolauna akula ka Luna Hoʻomalu i ka Lālā Komikina 
de Silva nāna e wehe i ka hālāwai. 
 
Ua hōʻike mai ʻo Mike de Silva i kona ohohia nui i ke kaʻana like aku i kekahi mau hōʻikeʻike 
mai nā hoʻolauleʻa o nā makahiki i hala āna i hōʻea ai e ʻike ai nā lālā komikina i ke “ʻano” o ua 
mau hanana nei, ʻoiai, ua ʻokoʻa nō kēlā me kēia. Ua hōʻike pū ʻo ia i kona hoʻāʻo ʻana e wae i 
nā kiʻiaka e hōʻike ana i nā wahi ʻokoʻa a pēlā pū nā mea i kupu honua mai ma ua mau 
hoʻolauleʻa nei.  
 
Hōʻike ʻia ma nā kiʻiaka mua ʻo Nūkaledonia ma ka MH 2000. ʻO kēia ka hoʻolauleʻa mua a ka 
lālā komikina de Silva i komo ai. Ua hōʻike mai ʻo ia no ka hele ʻana o ka hui ʻelele Hawaiʻi i 
kekahi wahi kaʻawale ma ke kapa kai ʻĀkau Hikina. Ua hōʻike ko lākou mea kōkua no ka loaʻa o 
ka poʻe i hele wāwae no kekahi mau lā e ʻike ai i ka hui ʻelele Hawaiʻi no ka lohe o ka poʻe no 
ka Hawaiʻi me ka ʻike maka mua ʻole nō naʻe. Ua hoihoi loa kēia i ua lālā komikina de Silva nei. 
A laila aku kekahi hanana, ʻo ke kanu kumu pine nō hoʻi, i koʻikoʻi ma ka moʻomeheu o 
Nūkaledonia no kona hoʻohanohano ʻana i nā hanana kūikawā i mau kona hoʻomanaʻo ʻia no nā 
hanauna ma hope mai. Ua hōʻike ʻo ia no ka hahai ʻana o ka hui ʻelele Hawaiʻi iā Eddie 
Kaʻanāʻanā a kukuli me ke kanu kumu lāʻau me ka lima ma kahi o ka hoʻohana i nā kopalā i 
hoʻolako ʻia. Ua uē ka poʻe i ka pā o ka naʻau. I kekahi manawa, he iki unu nō e kaʻa ai ka 
pōhaku.  
 
Hōʻike ʻia ma ka wikiō kiʻiaka ʻelua ka Pae ʻĀina ʻo Kolomona i ka MH 2012. Mai loko mai o 
nā hoʻolauleʻa he 5 i hele ai ua Mike de Silva nei, ʻo kēia paha ka mea nui loa no ka piha 
mōʻaukala moana nui ākea ma ka Pae ʻĀina ʻo Kolomona e ʻaneʻane aku ana i ka 1,000 
mokupuni o ka Pākīpika. Ua kipa ka hui ʻelele Hawaiʻi i ʻehā wahi kaʻawale ʻokoʻa. Eia hou, ua 
hoʻomākaukau ʻia na ko ka Pae ʻĀina ʻo Kolomona kekahi o nā hale wehiwehi a nui loa no kēlā 
me kēia hui ʻelele a he mau māhina ka wā i kūkulu ʻia ai a paʻa. Ua nui maikaʻi ko lākou 
Kūlanakauhale Hoʻolauleʻa, me nā hōʻikeʻike i mālama ʻia ma ke kahua hōʻikeʻike puna. Ma ka 
Papa Hana Wehena, e noho ana nā keiki ma kahi anaina nānā me ka paʻa i nā waihoʻoluʻu e ʻike 
ʻia ai he hae Hawaiʻi, he mea hoʻi i pā ai ka naʻau. Ua makana ʻia ka huaʻai, mea ulu, a puaʻa ola 
i kēlā me kēia hui ʻelele. I ka pau ʻana  o ka hoʻolauleʻa, ua hoʻomoʻa ʻia nā mea a pau me ke 
kaʻana like pū ʻia aku me nā kākoʻo nāna i kōkua iā lākou a i ko lākou mau ʻohana pū kekahi. 
ʻAʻohe hoʻi mea ʻuhaʻuha ʻia. Ua hāpai ʻo Mike de Silva i ke koʻikoʻi o nā kākoʻo i nā hui ʻelele 
ma ke alakaʻi i kahi e pono ai, a me ke kōkua ma nā mea a pau i pono ai. 
 
Hōʻike ʻia ma ka hōʻikeʻike kiʻiaka hope ʻo Guam ma ka MH 2016 i ʻokoʻa loa ma kona mau 
wahi. He kino kimeki ko ka hale o Guam, i hoʻohana ʻokoʻa ʻia e ko Guam na ka ʻoihana 
hoʻokipa i mea e hoʻokipa ʻia aku ai nā mea hana noʻeau me ka mālama hōʻikeʻike pū. 
 
Ua hōʻike mai ʻo Mike de Silva i kona manaʻolana, e lilo ua hōʻikeʻike nei he kōkua i ke ākea 
ʻana aʻe o ka manaʻo o nā Lālā Komikina no ka Hoʻolauleʻa, nā mea e hiki ana i loko o nā 

palena, a me ka ʻike ʻana no ke ʻano i hoʻokipa mua ʻia ai ko Hawaiʻi e ia mau ʻāina ma nā 
makahiki he 40 i kaʻa hope akula.  
 
Ua mahalo ka Luna Hoʻomalu iā Mike de Silva i kāna hōʻikeʻike me ka nīnau inā he mau nīnau. 
ʻAʻohe nīnau. Ua mahalo pū ʻo Mike Hussey i ua Mike de Silva nei no ke kaʻana like me ka 
hōʻike i ke kōkua nui o ka ʻike ʻana i nā kiʻi. 
 
ʻŌLELO HŌʻIKE A KA LEHULEHU 
Ua kono aku ka Luna Hoʻomalu Kaʻanāʻanā i nā lālā o ke ākea e hōʻike manaʻo no nā 
kumumanaʻo. No ka ʻole, ua hoʻomau akula ʻo ia. 
 
ʻĀPONO I KA MOʻOLELO HĀLĀWAI 11 IULAI, 2022 
Ua kākaʻahi ʻia akula ka moʻolelo hālāwai 11 Iulai 2022 me ka nānā pū ʻia na nā Lālā Komikina. 
Ua nīnau akula ka Luna Hoʻomalu inā he manaʻo a hoʻololi i ka moʻolelo. No ka ʻole, hāpai ʻo ia 
he noi i hoʻokō ʻia na Mike Ah Nee-Benham i kākoʻo ʻia na Mika Onishi. Ua hōʻike akula ʻo 
Mike Sanders i ke kiko hewa o ko Mika Keohokālole inoa mua e hoʻoponopono ʻia ma hope 
mai. Ua noi ʻia ke kikolā a penei nā Lālā Komikina e ʻāpono ana i ke noi e ʻāpono i ka moʻolelo 
hālāwai 11 Iulai 2022 nona ka hoʻololi liʻiliʻi: ʻo ka Luna Hoʻomalu, Mike Ah Nee-Benham, 
Mike de Silva, Mike Hussey, Mika Keohokālole, Mike Lum, Mika Onishi. 
 
Ua holo ke noi e ʻāpono i ka moʻolelo hālāwai 11 Iulai 2022 i hoʻoponopono ʻia kona kiko hewa. 
 
KA NŪ HOU NO NĀ WĀ HUI I ʻĀPONO ʻIA, ME KA HAHAI PONO ʻANA I KE 
KĀNĀWAI 103, KE KAU KĀNĀWAI O HAWAIʻI 2021 
Ua hōʻike ka Luna Hoʻomalu Kaʻanāʻanā no ka ʻekolu hālāwai i mālama ʻia. Ua hālāwai ke 
Kōmike Hoʻokō (AC) ma ka 25 Iulai 2022 a ma ka 11 ʻAukake 2022, a ua hālāwai ke Kōmike 
Wahi a Papa Hana (VC) ma ka 8 ʻAukake 2022 a ma ka 11 ʻAukake 2022. E hōʻike ʻia nā mea 
lāliʻi o kēia mau hālāwai no nā wā hui i ʻāpono ʻia a me nā hua kūkā ma hope mai. 
 
 
KA HŌʻIKEʻIKE, KE KŪKĀKŪKĀ,  A ME KA HANA PILI I KA NŪ HOU MAI KE 
KŌMIKE PAPA LUNA HOʻOKELE 
Ua hoʻolilo ka Luna Hoʻomalu Kaʻanāʻanā i kāna māhele o ka hālāwai iā Mike Ah Nee-Benham, 
ka Luna Hoʻomalu o ka AC. Ua hōʻike ua Mike Ah Nee-Benham nei no ka paneʻe ʻia aku o ke 
kope o nā hālāwai AC ʻelua i mālama ʻia ma ka 25 Iulai 2022 a me ka 11 ʻAukake 2022 i nā lālā 
komikina i ia kakahiaka. 
 
Ua hōʻike ua Mike Ah Nee-Benham nei no ka hālāwai o ka 25 Iulai 2022, ua hōʻike ka Luna 
Hoʻolaulea (FD), ʻo Mika Aaron Salā, he ʻike laulā no kāna mau hālāwai hope iho nei me ke 
Council for Pacific Arts and Culture (CPAC) i ākea aʻe ai ke kuanaʻike no kekahi o nā 
makemake o ka CPAC a pēlā pū ka Festival of the Pacific Committee (SPC) no ka hana ma 
Hawaiʻi. Ua hōʻike pū ua Mike Ah Nee-Benham nei no ke kūkā ʻana o ka AC i nā ʻano hana like 
ʻole e laʻa ka papa manawa, ke kino, ka moʻohelu hoʻolauleʻa, ka hoʻoulu kālā, a hoʻoulu 
kumuwaiwai e pono ai ka mālama kūpono ʻia o ka hoʻolauleʻa i ka MH 2024. Ua noi ua kōmike 
nei i kekahi mau palapala mai ka Luna Hoʻolauleʻa no ka hālāwai 11 ʻAukake 2022. 

Ua hōʻike ua Mike Ah Nee-Benham nei, ma ka hālāwai AC o ka 11 ʻAukake 2022, ua hoʻolako 
ʻia na ka Luna Hoʻolauleʻa he ʻekolu palapala koʻikoʻi i ka AC. ʻO kekahi ka papa manawa o nā 
hana nui. Ua noi ka AC i ka Generalized Activity Normalization Time Table (GANTT). Ua 
hoʻolako ʻia na ka Luna Hoʻolauleʻa kekahi palapala o ia ʻano like i lawa ai ka makemake o ka 
AC no ka hōʻike ʻia o nā manaʻo kālele nui o ka mea e kō ana ma loko o ka holo ʻana o nā 
māhina e hiki mai ana o ka MH 2022. Ua aʻo pū ka AC no kahi Memorandum of Understanding 
(MOU) e pono ai ma waena o Hawaiʻi a me ka SPC/CPAC e hōʻoia ʻia ai ko Hawaiʻi kuleana 
ma ka mālama ʻana i ka FestPAC 13. E hōʻike ka Luna Hoʻolauleʻa no ka MOU ma hope mai. 

Ua hōʻike ua Mike Ah Nee-Benham nei no ka papa hana hoʻoulu kālā Hoʻolauleʻa; ka mea nui 
ʻo ka loaʻa o ke kime hoʻokō nui nāna e kōkua i ka Luna Hoʻolauleʻa. Ua hōʻike pū ua Mike Ah 
Nee-Benham nei no ka papa hana hoʻoulu kālā Hoʻolauleʻa he wā no ka AC e nānā hou ai i nā 
mea i hoʻohiki ʻia. Ua kūkā pū ʻia ka mea nui ʻo ka loaʻa o ke kime hoʻokō nui nāna e kōkua i ka 
Luna Hoʻolauleʻa. Na ka Luna Hoʻolauleʻa e hōʻike i ka holomua o kona ʻimi ʻana i ke kime e 
kino ai ka papa hana hoʻolālā hoʻoulu kālā. Ua kūkā pū ʻia na ka AC he waihona no ke kālā e 
kūkā ʻia ma kekahi hālāwai AC. Ua aʻoaʻo pū mai ʻo ia no ka loaʻa o kekahi moʻohelu i ʻāpono 
ʻia e hōʻano hou ʻia ana me ke kākaʻahi pū ʻia aku i nā lālā komikina. Eia hou, e kūkā ʻia na ka 
Luna Hoʻolauleʻa nā māhele o ka papa manawa hoʻokō ma ka wā o ka hōʻikeʻike.  
 
KA HŌʻIKEʻIKE, KE KŪKĀKŪKĀ, A ME KA HANA PILI I KE KŌMIKE WAHI A 
ME KA NŪ HOU MAI KE KŌMIKE PAPAHANA 
Ua hoʻolilo ka Luna Hoʻomalu Kaʻanāʻanā i kāna māhele o ka hālāwai iā Mike Lum, ka Luna 
Hoʻokele o ka VC. Ua hōʻike ua Mike Lum nei no ka hālāwai ʻana o ka VC ma ka 8 ʻAukake 
2022. Ua hōʻike ʻo ia no ke kūkā ʻia o ka hapa nui o nā kumuhana i kūkā ʻia ma ka hālāwai VC 
ma kekahi ʻano lāliʻi aʻe ma ka hōʻike a ka Luna Hoʻolauleʻa.  
 
Ua hōʻike ua Mike Lum nei ma kinohi o ka hālāwai, ua hōʻike ka Luna Hoʻolauleʻa no ka 
manaʻo o ka SPC/CPAC e ʻike ʻia ke kaʻakālai 2050 ma ka papa hana Hoʻolauleʻa, āna e ʻimi nei 
e ʻike iā ia e komo ana i nā hālāwai Working Group. E hōʻike ʻia nō paha ua mau manaʻo nei ma 
ka MOU a ka Lālā Komikina Ah Nee-Benham i hōʻike ai ma kāna hōʻike. Ua kūkā pū ka VC no 
ka hoʻomākaukau ʻana i ʻalemanaka FestPAC e nānā ʻia ma ka hōʻike a ka Luna Hoʻolauleʻa. 
 
Ua hōʻike ua Mike Lum nei no ke kūkā ʻana o ka VC inā e komo pū ko ka FestPAC Parade of 
Nations i loko o ke King Kamehameha Day Parade, ʻoiai, mālama ʻia ua mau hanana nei i ka wā 
hoʻokahi. ʻO ia ka mea i paʻa ma ka wā i manaʻo ʻia ai ka Hoʻolauleʻa i ka MH 2020. Ua hōʻoia 
ka Luna Hoʻolauleʻa no ka hoihoi o ke King Kamehameha Day Commission inā ʻo ia mau ka 
makemake o ke Komikina. Eia naʻe, ma hope o ke kūkā ʻana, ua manaʻo ka VC, e aho ke 
mālama kaʻawale ʻia ka Parade of Nations i ke King Kamehameha Day Parade me kona mālama 
pū ʻia ma ke kahua kulanui o Ke Kulanui o Hawaiʻi ma Mānoa (UHM). E pākuʻi ka VC i ka 
hoʻohana ʻia o ke kahua i ka papa helu noi i ko ke Kulanui. 
 
No kahi e noho ai, ua hōʻike ua Mike Lum nei no ka ʻaelike i paʻa ʻē me ko Ke Kulanui o 
Hawaiʻi ma Mānoa no ka 1,800 lumi a me ka 2 wā ʻai o ka lā. E manaʻo ana ka Luna 
Hoʻolauleʻa nei, e pono paha e hoʻolālā ʻia he 500 hou aku lumi, aia hoʻi i ka nui o nā hui ʻelele a 
ke Komikina e ʻāpono ai no kēlā me kēia kaumokuʻāina. E kūkā hou ʻia aku ma ka hōʻike a ka 
Luna Hoʻolauleʻa. 

Ua hōʻike ua Mike Lum nei no ke kūkā lihi ʻana o ka VC no ka moʻohelu Hoʻolauleʻa – inā ʻo ia 
ka mea e holo nei ka papa hana, a ma ka ʻēkoʻa paha. Ua hōʻike ʻo Mika Onishi, ʻoiai, ʻo ia ana 
ka mea mālama i ka Hoʻolauleʻa 2024, he mea nui ko ka mokuʻāina a pekelala lūlū kālā ʻana me 
ka ʻae pū ʻana e ʻimi ʻo ia ka ʻelele ma waena o ka mokuʻāina a me ka pekelala. 
 
KA HŌʻIKEʻIKE, KE KŪKĀKŪKĀ, A ME KA HANA PILI I KA PALAPALA HŌʻIKE 
A KA LUNA HOʻOLAULEʻA 
Ua kāhea ʻia ka Luna Hoʻolauleʻa Salā na ka Luna Hoʻomalu Kaʻanāʻanā no kāna hōʻike. 
 
Ua hōʻike ua Luna Hoʻolauleʻa nei no kona komo ʻana i ka Pacific Islands Forum mai ka 11-14 
Iulai 2022 ma Suva, Fiji. Ua kono ʻia ʻo ia na ka SPC i kekahi mau hālāwai āna i komo ai ma ka 
hana pū ʻana me ka Pacific Islands Development Program mai ka East West Center. Ma ka holo 
ʻana o ka pule, ua launa ʻo ia me kekahi mau hui, nā luna hoʻokele, a me nā limahana SPC. Ua 
hōʻike ua Luna Hoʻolauleʻa nei, ʻo kekahi pahuhopu nui o ka hālāwai ke kākoʻo ʻana o nā alakaʻi 
he 18 o ka Pākīpika i ke kaʻakālai no ka Blue Pacific Continent 2050. Ua hōʻike ʻo ia  no kekahi 
mau papa hana kohu e laʻa ka hōʻikeʻike e hāpai ana i ka mōʻaukala he 50 makahiki o ka Festival 
of Pacific Arts and Culture i mālama ʻia na ka SPC a i hōʻikeʻike ʻia na ke Kauka Frances Koya-
Vakaʻuta a me Mike se Silva, i aloha aku i ka poʻe a i kono aku i ka hōʻea i ka FestPAC 2024 ma 
Hawaiʻi. Ua hōʻike pū ka Luna Hoʻolauleʻa nei no kona launa ʻana me ko ka SPC me ka hoʻolālā 
pū ʻana he mau hālāwai kūmau. 
  
Ua hōʻike ua Luna Hoʻolauleʻa nei no kona komo makamua ʻana i kāna hālāwai FestPAC 
Working Group ma ka 8 ʻAukake 2022, a ʻo ka  pahuhopu o ia hālāwai ka nānā ʻana i ka hiki ke 
ō mau ka Hoʻolauleʻa ma ka holo ʻana o ka manawa a me ka hōʻoia i ke kū o ka FestPAC i ka 
2020-2030 Pacific Regional Culture Strategy. ʻOi aku ke komo ʻana o ka FestPAC Working 
Group ma ka Hoʻolauleʻa me ka hōʻike ahuwale pū nō naʻe, ʻo Hawaiʻi nō ke alakaʻi. He mau 
kumuwaiwai ko ka SPC e hoʻolilo ai, a e pono ai hoʻi ko Hawaiʻi. Ua hōʻoia mai ka Luna 
Hoʻolauleʻa nei iā Mikki-tae Tapara lāua ʻo Paula Kerr o Aotearoa e alakaʻi ana i ka hana me ka 
FestPAC Working Group. Ma ke ʻano he mau ʻelele ma ka Working Group, ʻo Mike de Silva 
lāua ʻo Monte McComber nō ia. 
 
Ua hōʻike pū ka Luna Hoʻolauleʻa nei no ke kono ʻana o ka SPC iā ia e hoʻi i Suva i ʻOkakopa 
2022 e komo ai i kekahi mau hālāwai e laʻa ka Public Health Department, ka Land Resources 
Department for Biosecurity, a me ke Communications Team. 
 
No ka MOU ma waena o Hawaiʻi a me ka SPC a ka Lālā Komikina Ah Nee-Benham i hāpai mua 
ai ma ka hālāwai, ua hōʻike ka Luna Hoʻolauleʻa, ʻaʻohe nō MOU kūpono ma waena o Hawaiʻi a 
me ka SPC no ka mālama ʻana i ka Hoʻolauleʻa. Eia naʻe, ke lana nei kona manaʻo, e hiki ke 
hoʻoholo ʻia ka manaʻo ma kēia hālāwai e kū ai ka hālāwai Komikina o ka 15 ʻAukake 2022 i ka 
manaʻo hoʻoholo e nānā ʻia ai nā mea a pau a i kēia ma kahi o ke kūkā ʻana i nā mea mai nā 
hālāwai o mua. 
 
Ua hōʻike ka Luna Hoʻokele Hoʻola i ka ʻalemanaka FestPAC mai ʻAukake i Kekemapa 2022 a 
laila, he ʻalemanaka hapahā mai Ianuali 2023 i ka pau ʻana o ka Hoʻolauleʻa ma Iune 2024. 

ʻAukake 2022 – Ua noi ka Luna Hoʻolauleʻa i ke Komikina e hoʻohiki hou i nā manaʻo 
hoʻoholo e laʻa kahi o ka Festival Village, nā wahi koʻikoʻi, a me nā heluna hui ʻelele. Ma ka 
noʻonoʻo i ua mau heluna hui ʻelele nei, hōʻike mai ka Luna Hoʻolauleʻa nei no ko ke Komikina 
hoʻoholo ʻana i ke 60, ma ke emi ʻana naʻe o ka heluna poʻe loaʻa i ka maʻi Covid, e noʻonoʻo 
ana ʻo ia inā e makemake ana ua Komikina nei e hoʻonui aʻe i ka heluna i ka 100. Ua hōʻoia ʻia 
ka noho ʻana ma Ke Kulanui o Hawaiʻi ma Mānoa (UHM) no ka 1,800 ʻelele. He loaʻa pū paha 
ka hale noho keu ma ka East West Center ma Lincoln Hall a me Hale Mānoa. Ke hoʻokaʻaʻike 
pū aku nei ka Luna Hoʻolauleʻa nei me nā hoa kākoʻo hōkele i mea e mālama ʻia ai nā lumi 
hōkele. Ke noi nei ua Luna Hoʻolauleʻa nei i ka hoʻohiki hou ʻana i nā papa hana a wahi papa 
hana. 
 
Kepakemapa 2022 – E mālama ʻia ana na The Pacific Island Development Program ka Pacific 
Island Conference of Leaders (PICL), ma ka lā 12-14 Kepakemapa, 2022. He 20 kaumokuʻāina i 
kono ʻia i ua hanana nei, a he ʻeiwa i hōʻoia mai i ka hōʻea a i kēia ma ke kino. Ua noi ʻia na nā 
mea hoʻopuka o ka PICL ko ka Luna Hoʻolauleʻa hōʻike manaʻo ʻana ma ka holo ʻana o ka 
PICL. ʻO kekahi mea hou aku ma Kepakemapa, ʻo ia ko ka Luna Hoʻolauleʻa hoʻākoakoa ʻana i 
nā alakaʻi kōmike e like me ka mea i hoʻopaʻa mua ʻia ma ka FestPAC Host Manual penei: 
Hakuhia (papa hana); Hoʻokō (kālā, hoʻokō palapala/mālama limahana, hui ʻelele); Hoʻolālā 
Hoʻolauleʻa (hana pū me nā aupuni, nā NGO, aupuni, a pēlā aku); Wahi Hale; Nā Lawelawe 
Kākoʻo; Hokona Pāpaho a Mea Kākoʻo; a me ka Noho Hale. He mea nui ka loaʻa o nā mea 
hokona e laʻa ka lā, pelaha, a kāleka, a pēlā aku.  
 
ʻOkakopa 2022 – E komo ana ka Luna Hoʻolauleʻa i ka hālāwai SPC ma Pīkī a pēlā pū ka 
Mosoʻoi Festival i Sāmoa ʻAmelika. Ua hāpai ua Luna Hoʻolauleʻa nei e hoʻomaka ke kono ʻana 
i ke Kuhina Haaland, ka Hawaiʻi Congressional Delegation, ka National Endowment – Arts and 
Humanities, ka Western Arts Federation, ka Smithsonian Institute, ke Kenekoa Hirono, ka 
Asian/Pacific Museum, a me kekahi mau hui hou aku e like me ka mea e pono ai. Eia hou, e 
nānā ʻia na ka AC ke kino kū kānāwai o ka FestPAC, ka ʻinikua, ke kuleana ʻike (IP), a me ka 
hoʻomaka ʻana o nā kūkā kuleana kope, a pēlā aku. Ua mahalo ka Luna Hoʻolauleʻa nei i ka Lālā 
Komikina de Silva i ka hōʻoia i ka hoʻomalu ʻia o ke kuleana ʻike e kaʻana ʻia ana ma ka holo 
ʻana o ka Hoʻolauleʻa. Ua hāpai pū ua Luna Hoʻolauleʻa nei no ka mea nui ʻo ka hoʻokumu ʻia o 
ke Keʻena Hoʻolauleʻa e pono ai ka MOU me ko ka East West Center. 
 
Nowemapa 2022 - ʻO ka hoʻopaʻa ʻana i ka MOU ma waena o Hawaiʻi a me ka SPC/CPAC ka 
pahuhopu a ka Luna Hoʻolauleʻa, ka paʻa o ke kino hoa kākoʻo a me ka paʻa o ke kulekele a me 
ke kaʻakālai hokona, nā manaʻo alakaʻi kālā, a me ka paʻa o nā “ʻaelike lūlū lima” me nā wahi 
koʻikoʻi a me Ke Kulanui o Hawaiʻi ma Mānoa. E kipa ana ko Aotearoa no ka hōʻoia ʻenehana 
SPC no ka ʻokoʻa o kā lākou ʻōnaehana uku. 
 
Kekemapa 2022 – E puka he mau kūkala nūhou no ka FestPAC 2024, e hoʻopuka hou ʻia ke 
kahuapaʻa, a e paʻa pū ke kaʻakālai kūlelepaho kekahi. E hoʻolaha ʻia ma o ka SPC, Cultural 
Talkers, Native Arts and Cultures Foundation, WestAF, Meet Hawaiʻi, a pēlā aku. E 
hoʻomākaukau pū ʻia ka ʻikepili no ka waihona hui ʻelele (puke linakolu paʻa a lahilahi) no ke 
kipa ʻenehana SPC/CPAC o Pepeluali 2023. 

Ua nānā pū ʻia na ka Luna Hoʻolauleʻa ka ʻalemanaka hapahā FestPAC mai Ianuali 2023 i ka 
pau ʻana o ka Hoʻolauleʻa ma Iune 2024. Ua hoʻokomo pū ʻia he kope o ua ʻalemanaka hapahā 
2023 nei a pēlā pū ka ʻalemanaka 2022 mai ʻAukake i Kekemapa ma ka waihona hālāwai. 
 
Ua kū ihola ka Luna Hoʻolauleʻa e mahalo iā Mike Terava Casey, ke Keʻena Mōʻaukala o Ke 
Kulanui o Hawaiʻi ma Mānoa nāna e kōkua nei i ua Luna Hoʻolauleʻa nei. Ua mahalo akula ʻo 
Mike Casey i ke Komikina i ke kono ʻana iā ia i ka hālāwai. 
 
Pou Papa Hana Hoʻolauleʻa 
E komo ka Hōʻikeʻike, Hōʻike Kiʻi, Hana Noʻeau, Meaʻai, ʻAha Moananuiākea, Nā Hana Pākuʻi,  
a me Nā Hana Kūhelu. Ua hōʻike ka Luna Hoʻolauleʻa no ka ʻāpono mua ʻia o nā mea lāliʻi o 
kēia mau papa hana ma nā hālāwai i hala na ke Komikina. Ua hoʻākāka ka Luna Hoʻomalu 
Kaʻanāʻanā, ʻo ka manaʻo nui ka hōʻoia i nā mea i hoʻohiki mua ʻia na ke komikina no nā papa 
hana. Ua hāpai ʻia he ala kōkua na ua Luna Hoʻomalu nei e ʻike ʻia ai nā manaʻo hoʻoholo o kēia 
hālāwai e hōʻike ʻia ma kekahi hālāwai no ka ʻāpono ʻia e ke komikina. 
 
Ua hōʻike maila ka Luna Hoʻolauleʻa, i mea e lōkahi pono ai ka manaʻo me ka hoʻopaʻa ʻana i ke 
kahua e holomua ai ka hana a ua Luna Hoʻolauleʻa nei, CPAC, FestPAC Working Group, ke 
Komikina, a me ke kaiaulu Pākīpika Hawaiʻi no ka FestPAC, ua noi ʻo ia e komo nā manaʻo 
hoʻoholo pili papa hana a wahi ma ka moʻolelo hālāwai 15 ʻAukake 2022. 
 
Ua hōʻike ka Luna Hoʻomalu Kaʻanāʻanā no ka hālāwai 5 ʻApelila 2021, ua hoʻololi ʻia ka 
hālāwai “fringe” a loaʻa ʻo “complimentary” i ʻāpono ʻia na ke Komikina ʻo Nā Hana Kūhelu no 
ka unuhina o “Special Events.” E hōʻike ʻia ua mau inoa nei ma ka moʻolelo o kēia hālāwai (e 
nānā i ka mea i kāpae ʻia ma nā Pou Papa Hana Hoʻolauleʻa ma luna aʻe a i pani ʻia me nā mea 
pololei). Ua hāpai ka Luna Hoʻomalu e hāpai ke komikina no ka hōʻoia i ka manaʻo hoʻoholo ma 
mua o nā Pou Papa Hana, a ʻo nā mea e hōʻike ʻia nei i kēia lā, 15 ʻAukake 2022, ʻo ia nā Pou 
Papa Hana, e like me kona ʻāpono ʻia i kēia mua aku.  
 
Ua hāpai ʻia na Mike Ah Nee-Benham a kākoʻo ʻia na Mika Onishi e hōʻoia i ka manaʻo 
hoʻoholo i holo i ke Komikina i kēia lā, 15 ʻAukake 2022, no nā Pou Papa Hana Hoʻolauleʻa me 
ka manaʻo hoʻololi mai “fringe” i “complimentary” a mai Nā Hana Kūikawā i Nā Hana Kūhelu. 
Ua noi ʻia ke kikolā a penei nā Lālā Komikina i ʻāpono i ua noi ʻāpono nei: ka Luna Hoʻomalu, 
Mike Ah Nee-Benham, Mike Bento, Mike de Silva, Mike Hussey, Mika Keohokālole, Mike 
Lum, a me Mika Onishi. 
 
Ua ʻāpono ʻia ke noi ʻāpono me nā manaʻo hoʻololi e pani ʻia ʻo Na Hana Kuikawā me Nā Hana 
Kūhelu. 
 
Nā Hana Kūhelu 
Ua hāpai ka Luna Hoʻomalu Kaʻanāʻanā he noi ʻāpono, a i kākoʻo ʻia na Mika Onishi e hōʻoia ke 
Komikina i ka manaʻo hoʻoholo Nā Hana Kūhelu penei: ka ʻAha ʻAwa a ʻAha Wehena a 
Hoʻokuʻu, Hoʻokipa Waʻa, Parade of Nations, Ecumenical Services, Youth Ambassador 
Program, a me nā Pāʻani Kuʻuna. 

Ma ke kūkā ʻana, ua noi ʻo Mike de Silva e hoʻoneʻe ʻia ka Pāʻani Kuʻuna mai Nā Hana Kūhelu i 
Nā Hana Pākuʻi. Ua aʻoaʻo pū ka Luna Hoʻomalu no ka hoʻoneʻe ʻia o ka Youth Ambassador 
Program i Nā Hana Pākuʻi e like me kāna mau kakaha hālāwai 5 ʻApelila 2022. 
 
Ma hope o ke kūkā ʻana, ua hāpai hou ka Luna Hoʻomalu Kaʻanāʻanā i kāna noi ʻāpono e hōʻoia 
i ka manaʻo hoʻoholo mua o ke komikina e komo nā mea ma Nā Hana Kūhelu penei: ka ʻAha 
ʻAwa a ʻAha Wehena a Hoʻokuʻu, Hoʻokipa Waʻa, Parade of Nations, a me ka Ecumenical 
Services. Ua kākoʻo ʻia na ka ʻElele Onishi. Ua noi ʻia ke koho pāloka kikolā a penei nā Lālā 
Komikina i ʻāpono: ka Luna Hoʻomalu, Mike Ah Nee-Benham, Mike Bento, Mike de Silva, 
Mike Hussey, Mika Keohokālole, Mike Lum, a me Mika Onishi. 
 
Ua holo ke noi ʻāpono. 
 
Wahi 
Ua hōʻike ka Luna Hoʻolaulea, aia ke koe mai ka wahi Festival Village i ka paʻa o ka MOU 
kūhelu ma waena o Ke Kulanui o Hawaiʻi ma Mānoa a me ka East West Center. Ua kūkā mua 
ʻia nā wahi i hōʻike ʻia ma ka moʻolelo a ua Luna Hoʻolauleʻa nei. E noiʻi nā limahana i nā lā a 
me nā manaʻo hoʻoholo paʻa mua na ke komikina, ʻo ia hoʻi nā wahi makakoho mua a ʻelua, me 
ka hoʻomākaukau pū ʻana he manaʻo kōkua no ka ʻāpono ʻia na ke komikina. 
 
Ua hoʻopaneʻe ʻia ke koho pāloka ʻana a i kekahi hālāwai komikina. 
 
Heluna Hui ʻElele 
Ua hōʻike nā Lālā Komikina i ka manaʻo a hopohopo no ka heluna hui ʻelele. 
 
Ua hāpai ka Luna Hoʻomalu Kaʻanāʻanā i ke noi, a i kākoʻo ʻia na Mika Onishi e ʻāpono i kēia 
lā, 15 ʻAukake 2022, he Hui ʻElele e hōʻea ana i ka 100 ma ka nui loa. Ua hāpai ʻia ke noi kikolā 
a penei nā Lālā Komikina i ʻāpono: ka Luna Hoʻomalu, Mike Ah Nee-Benham, Mike Bento, 
Mike de Silva, Mike Hussey, Mika Keohokālole, Ms Lum, Mika Onishi, a me Mike Puʻu 
 
Ua holo ka manaʻo e hoʻonui i ka hui ʻelele a i ka 100. 
 
Ua noi ka Lālā Komikina Hussey e hoʻomākaukau ka Luna Hoʻolauleʻa i pepa hōʻuluʻulu he 
hoʻokahi ʻaoʻao ka lōʻihi o nā manaʻo hoʻokele, wahi, papa hana, a pēlā aku, no kēlā me kēia 
hālāwai. Ua noi ka Luna Hoʻomalu e wehe ʻia kēlā me kēia hālāwai na ka Luna Hoʻolauleʻa ma 
ka hāpai i nā manaʻo hoʻoholo o ke komikina. Eia hou, ʻo ka hōʻoia a koho pāloka ʻia o kēlā me 
kēia manaʻo hoʻoholo me kona manaʻo hoʻoholo ponoʻī iho nō. 
 
ʻŌLELO HŌʻIKE A KA LEHULEHU 
Ua kono ka Luna Hoʻomalu i ke ākea e hāpai manaʻo. No ka ʻole, ua hoʻomau aku i nā hoʻolaha. 
 
NĀ HOʻOLAHA 
Ua hoʻolaha ka Luna Hoʻomalu Kaʻanāʻanā no ke koi ʻia o nā lālā komikina a pau e hoʻokō i ka 
State Ethics Training for the Board and Commission e loaʻa ana ma ka pūnaewele. He papa 
hoʻonui ʻike uila ia he 33 minuke ka lōʻihi, a ma ka pau ʻana, ua noi ʻo ia e paneʻe ʻia ka palapala 
hōʻoia iā Mika Scott Tome. 

KA HOʻOPAʻA –26 KEPAKEMAPA, 2022 
E mālama ʻia kekahi hālāwai Komikina FestPAC ma ka lā 26 Kepakemapa 2022, ma ka hola 3 
ʻau. he hālāwai hapahā kēia. 
 
HOʻOKUʻU 
Hoʻokuʻu ka Luna Hoʻomalu Kaʻanāʻanā i ka hālāwai i ka hola 4:64 ʻaui. 
 
 
 
Me ka haʻahaʻa iho nō, 
 
 
_______________________________  19 Kepakemapa 2022 
Kalani Kaʻanāʻanā     Lā 
Luna Hoʻomalu 


